
شخصيات المشهد الأول

كندوز الفلحوس     جزار

الزرزورة             زوجة كندوز الفلحوس

مجموعة

زبائن المقهى

ديكور المشهد الأول

حارة مصرية  بها محل جزارة ومقهى متجاورين

             المشهد الأول

كندوز يقف فى محل الجزارة يبيع للزبائن

بعض الزبائن فى المقهى

زلطة           رأسة مربطة بالشاش وجالس على المقهىوذراعة

                  مجبس و معلق فى رقبتة

زبون 1        السلام عليكم

زبون 2        عليكم السلام

زبون1        ألا ألا مالة زلطة أية اللى عمل فية كدة؟

زبون2        الزرزورة يا سيدى

زبون1        أزاى دة حصل؟

زبون2       زلطة كان باصص ناحية الشمال و الزرزورة جاية من ناحية

               اليمين قامت الزرزورة بتفكروا باصص عليها قا لتلة بتبصلى 

                 كدة  لية؟ زلطة قالهامابصتلكيش ما انت عارف الواد زلطة 

               عنية  ملوحة شويتين فجأة لاقينا الزرزورةبتضربة بالبونيات 

              والروسيات وهى بتقولة انت بتستعمينى يابن الكلب وفى الأخر 

               زى مانت شايف أهة

زبون يقف أمام المقهى يرقص ويغنى)
                       بابا  بابا بابا بابا

         سلم لنا بقى ع النسوان   اللى جابولنا الجنان

        حاتقولك أشرب الشاى     بعديها تروح فى الباى باى

       وتقطع جسمك حتاحيت     وتفشفش راسك فتافيت

       وتحطك جوة الأكياس       وتقولة شيلها يا كناس

      يللى مأمن للنسوان         أصحى لنفسك ياغفلان

      لا تلاقى راسك فى السودان   وتروح رجلك لباكستان

                       بابا بابا بابا بابا باباة

    ينصرف وهو يغنى

زبون1     ألا ألا ودة من أية كمان؟

زبون2    مراتة بعد ماخدرتة ونام جت تقطعة بالساطور قام صحى تانى

              ومن ساعتها مخة اتلحس

زبون1    انا سمعت ان منسق العلاقات الزوجية فى الحارة طلب من 

             الزرزورة وقف برنامجها الدموى وتكسيير كل السواطير 

             والسكاكين الحادة

زبون2   بالك انا قريت فى كتاب عشر نصائح أخوية فى أمورالمرأة 

            المعتدية ان

زبون1   بلى ان بلى من  الزرزورة جاية لكندوز حانسمعوا دلوقتى 

           وصلة ردح نعملوها فيديو كليب ع المحمول

تدخل الزرزورة وهى ترتدى فستان ضيق  صدر مفتوح والفستان يظهر

مفاتن جسدها يمر بجانبها أحد سكان الحارةوهو محدوف عليهاويبحلق

فى صدرها

الزرزورة     مالك ياراجل محدوف علية كدة لية

الرجل         ( متلعثم)لا  لا دة ان كان قصدى 

الزرزورة     هى هىء ربنا ينجح مقاصدك

الرجل        اصل يازرزورة انتى بالشكل دة الدورة الدموية عندك حاتقف

الزرزورة    انا بالشكل دة الدورة الدموية عندك بتلف على أخرها

                تتجة الزرزورة الى زوجها كندوز فى محل الجزارة

تصل المحل تشم اللحمة المعلقةوتحتضنها)
كندوز            يضع مشبك غسيل على أنفها

الزرزورة       تستمر فى الدوران حول اللحمة

كندوز           أية يازرزورةخمسة سياحة دى ولا أية؟

الزرزورة   ( تغنى)
                    بحبها  بحبهاوفى باطنىساكن حبها

                   سيبنى ياجوزىفى حضنها وادينى الفخدة كلها

                   بحبها بحبها

كندوز         أية اللى جابك يا زرزورة؟

الزرزورة    (فى عصبية شديدة)اللى جابنى ان بعتلك تلات مرات

                 تبعتلى نص لحمة نطفحوة غ الغدا ما عبرتنيش ولا

                 سألت فى قولت اجى اخدة بنفسى

كندوز          لسة ميعاد اللحمة ماجاش

الزرزورة     ولا عمرة حاييجى ياكندوز دة احنا بقالنا سنة بناكل فول

               ليل ونهار

كندوز              ومالة هو الفول وحش دة حتى فى فيتامين شى وحاة 

                      وهس
الزرزورة           لا وبيخلى نسبة الزيت عالية فى الدم

كندوز               بقولك خدى شوية عضم أعملى عليهم شوية شوربة

الزرزورة          عضم أية ياراجل العضم دة ادية لكلبك أرنو

كندوز              أرنو مابياكلش عضم

الزرزورة          طيب أعتبرنا انهاردة زى أرنو

كندوز             لا ماتعمليش راسك براس الكلب ارنو لأن ارنو لو اكلتة

                    مش راح يعض فى ودة الفرق بينة وبينك يا زرزورة

الزرزورة        يا راجل بطل بخل وقلة أدب

كندوز            انا مش بخيل انا حريص على النعمة اللى ربنا مدهالى

                   اية فايدة المصاريف الزيادة دة تبذير والمبذرين اخوان

                  وانا مش أخو الشيطان انا راجل مؤمن وبحافظ على النعمة

كندوز           ( ينظر الى الزرزورة بقرف ثم يشيح بوجهة عنها)

                  هى الولية دية عايزةأية تضيع الفلوس فى حاجات تافهة

                  صحيح ناقصات عقل ودين

الزرزورة    ياراجل دة انا ماعنديش هدمة عليها القيمة الفستان اللى على

                 سلفاة  يوم ماتجوزتنى قولتلى حالبسك وحاستتك

كندوز         ماهدومك بتاعة السنة اللى فاتت لسة جديدة والمفروض

                 تحافظى عليها السنة دى والسنة اللى جاية كمان

الزرزورة     اذا كان عليك عايزنى أحافظ عليها عشر سنيين

كندوز          بتتريقى على يا ولية؟

 الزرزورة     ان مابتريقش انا بقول الحقيقة  

كندوز         ايوة الحقيقة عاوزك تحافظى عليها عشر سنيين 

                 وماتحفظيش عليها لية؟

الزرزورة     طيب انا عاوزة اعرف الفلوس اللى انت مكومها على

                 قلبك قد كدة حاتفيدك بأية؟طالما مش بتستعملها تبقى

                مجرد ورق متشال خلى الفلوس تخدمك وتفيدك

كندوز        (فى تعجب)  تخدمنى؟مين قالك انى عاوزها تخدمنى؟

               انا اللى اخدمها وأحافظ عليها لحد أخر نفس فى حياتى

                جتك نيلة وانتى ست خايبة

الزرزورة    انا ست خايبة يا بخيل يا شح مش مكسوف من جيرانك

               وانت معيشنى العيشة دية؟

كندوز      اخرسى ياولية يا مقشفةدة انتى القشف على فخادك زىاللحاف 

الزرزورة    انامقشفة يا بو راس مقيحة ومزنخة

كندوز        يا جمالك يازرزورة والقمل ماشىعل ضهرك يتفسح

الزرزورة   قطع لسانك يا بو عين معمصة زى عين السمكة الميتة

كندوز       يالة يا ولية اتلهى وارجعى على بيتك 

الزرزورة    دة من كتر أكلك للفول قضى على فيروس الفهم والمعرفة

                فى مخك

صبى كندوز   قال يا فرعون أية فرعنك قال مالقتش حد يردنى

الزرزورة      تقصد مين يلا

صبى كندوز   أأقصدك انتى يا زرزورة واحنا يهمنا اذا كنتى انتى

                 اللى هو احنا برضو اللى هىواللة اللة العظيم تلاتة

                 ان ماصطبحتى يا زرزورة لقلع الجزمة و  

الزرزورة     (بسرعة تقترب منةوهى متحفزة و تشهر فى وجهة

                   خنجر مشرشر بيلمع)

                  تقلع الجزمة واية يا دلعدى؟

صبى كندوز   أأقلع الجزمة  و و و أ أألبس الشبشب

الزرزورة      أة بحسب يا روح امك ألا بخاف واكش من دة الوش

                 أصحى لنفسك يا عين القملة شوف انت بتكلم مين

                 انا الزرزورة اللى بدراعها منصورة

                 جتك نيلة فيك وفى معلمك دة انتوا شبة غطا البلا ليع

                 ماترفعش عينك فى ألا مرجحك علىصباعىوبحذرك

                 تفتح عينك فى تانى حاجيبك من قرونك وأكسر رقبتك

                   بالساطور

زبون 1         معلش يا ست الكل دة السلطان مع هيبتة بيشتم فى غيبتة

                   (ثم يهمس فى أذن صبى كندوز) 

                    ياما قلتلك الست زى النحلة يا تسقيك عسل يا تلدعك

صبى كندوز   تلدع مين ياجدع(بصوت واطى يكررها) تلد ع مين يا جدع 

                 واللة لو مابحبش الظفارة كنت شربت من دمها

زبون1        تشرب دم مين ياعم يابنى انابحذرك الزرزورة فى ضرب 

                الروسيات لها أيات بينات(يشير على زلطة المربطة رأسة 

                    رأسة بالشاش) يابنى الزرزورة  مبدئها الفتونة جدعنة

                  وحايزةعلى اعلى الشهادات فى ضرب البونيات وخلى بالك 

                   من  المعزة  من قدام  والتور من ورا والزرزورة من جميع

                   الجهات

              ودلوقتى أمشى يابنى من قدمها خطيلها تفوت وعلى

                 رأى   المثل  الباب اللى يجيلك منة الريح ماتقفش قدامة

صبى كندوز     يعنى عاوزنى اتخلى عن معلمى

زبون1            يا عبيط معلمك بيتفلحس شوية مجرد مايوصل البيت

                    حايبقى قطةأو صرصارحاتضربة بالشبشب

                  (يعود للزرزورة) خلاص يابنتى وحدى اللة وارجعى بيتك

الزرزورة        واللة ياحاج انا من ساعة متجوزتة  وربنة كرمة أخر كرم

                  ومتحملاة رغم بخلة وقسوتةعلىومعاملتة الوحشة لى يجى

                   الليل أغسلة رجلية وخفف عنة وجع الروماتيزم وادلكلة 

                   جسمة   وزوجة يشتهيها وقت مايحب

صبى كندوز    كداب يا خيشة كداب قوى

الزرزورة      واللة يا حاج انا اتحملت مع الراجل دة اللى مايتحملوش 

                   بشر  وعمرى ما قصرت معاة

كندوز           انا عيلتى كبرت من النسوان

الزرزورة       بكرة تستريح لما افرقعهالك

صبى كندوز    تدعى التقى وريح الخطايا تسطع من  ثيابها

كندوز           يلا يا ولية على البيت وبطلى فضايح

الزرزورة      اللة يلعن البخل ويلعن العيشة اللى بالشكل دة

كندوز           اللى مش عاجبة الباب يفوت عجل

الزرزورة      والنبى ياكندوز لوقف حالك  ياناس لحمة كندوز

                   فيها انفلونزةالعجول

                  ولا للعجول وسط المساكن

                 ولو العجول حية بلاش

                   ماتاكلهاش لو ببلاش

صبى كندوز   الست دى حاتوقف حالنا يا معلمى ومقاومة الزرزورة 

                   فرض على كل رجل فهى رمز للأرهاب ولازم تروح 

                   جوانتانمو

كندوز           يلا يا زرزورة على البيت وكفاية كدة

الزرزورة      انا راجعة البيت يا كندوز ولما ترجع حاسيح دمك

                 ان ما فرجت عليك البلد كلها مابقاش انا الزرزورة 

                اللى بدراعها منصورة  وانصحك هات معاك حمارين أكيد 

                 حاتحتاج لنقل دم

                   تخرج                          ستار

                          المشهد الثانى
زبون(يأتى من الخارج وهو يجرى مسرعا وفى حالة هياج عصبى 

          شديد ويدخل المقهى)

                شغلوا التلفزيون شغلوا التلفزيون بسرعة

كنكة          فى أية فى أية يا أهبل انت

 الزبائن      فىحالة سكون وانتباة 
الزبون       كارثة مصيبة  افتحوا النشرة

كنكة          فى اية يعنى ؟

الزبون      (متهدج الانفاس)الست عدلات الزرزورة مبهدلة المعلم

               كندوز اخر بهدلة ومفرجة علية امة السائلين والتلفزيون

               جايبهم فى التلفزيون 

              (رواد المقهى فى حالة هرج ومرج)

زبون2      يا خبر اسود يا جدعان

زبون 3     يا ليلة مش فايتة 

زبون4     حرام عليها دى ست مفترية

زبون5     افتح ياكنكة التلفزيون

كنكة         يفتح التلفزيون
              (تسمع  موسيقى نشرة الاخبار)

المذيعة   سيداتى وسادتى أسعد اللة مسائكم من القناة الفضائية

           العائلية نحييكم ونقدم لحضراتكم نشرتنا الاخبارية لهذ اليوم

           وقعت منذ لحظات قليلة معارك حامية بالدور قبل الاخير من 
           عمارة برج الجاموسة          

           الصفراء بحي السلخانة بشارع النعجة دوللى بين السيدة عدلات 

           الزرزورة وزوجها السيد كندوز الفلحوس نائب شيخ الجزارين

           وقد بدأت السيدة زرزورة بالهجوم فى الساعةالخامسة من مساء 

            اليوم بتوقيت ساعة الحيط العائلية باطلاق شباشب سكود بعيدة

           المدى والجزم القديمة ذات الكعب العالى النافذ الخارق الخارم

           فى منطقةغرفة النوم ولكن العدو استطاع صد هذة الهجمات

          الشرسة مختبئا  داخل الدولاب وقد قامت السيدة زرزورة

          باقتحام الدولاب والاستيلاء علىجميع مدخراتة من اللحاليح
          وتمزيق جميع القفاطين والجلاليب

المذيع   ولمزيد من المتابعة فقد وافنا مندوبنا فى المنور بالتقرير التالى

المراسل  سيداتى وساداتى نحييكم من منور برج الجاموسة الصفراء

           من حى السلخانة ونقدم لحضراتكم التقرير التالى لازالت

          المعارك العنيفة مستمرة فى منطقة المطبخ بين الزوجين 

          المتحاربين وان الفريقين قد استخدما الاسلحة الثقيلة

           كالهاونات والسلاطين النحاسية والاطباق الصينية والكبايات

          الفرنسية والفناجيل اليدوية

          (يظهر الفلحوس والزرزورة وهى تقذفة بحلل كبيرة والفلحوس 

            يجرى امامها ويهرب      

           يظهر عدد كبير من الرجال ايديهم مرفوعة لأعلى كأسرى الحرب

           والزرزورة تسيطر عليهم بالساطور )

           وقد حاولت السيدة زرزورة وضع العدو فى فرن البوتجاز ونظرا

            للمقاومة العنيفة التى ابداها كندوز الفلحوس فقد اضطرت 

           الى فتح مواسير الغاز الموصلة للشقة للقضاء على الفلحوس 
           خنقا لكنة استطاع الهرب الى منطقة شمال شرق الصالة

          ومن ناحية اخرى فقد حا ول عدد كبير من رجال عمارة 

           الجاموسة الصفراء الهروب ولكنهم وقعوا جميعا فى الاسر 

           وتم ترحيلهم الى جهة غير معلومة

          كما استولت على جميع التليفونات المحمولة والتى كانت بحوزة 

         هؤلاء الاسرى  
         مراسلكم عبر المواسير عباس الحدق

المذيعة   فاصل ونعود
           (يشتد الزحام فى المقهى ويعلو ا الصخب والضجيج)

زبون     لازم الزرزورة توقف برنامجها الدموىوتتخلص من كل الاسلحة

            الحادة الموجودة فى مطبخها فى مكان سرى

زبون 2     علية العوض ومنة العوض فين جمعية أعداء الستات ؟
               اية نايمين على ودانهم؟ ولا خايفين يظهروا؟

زبون3      ايوة لازم جمعية أعداء الستات تعمل اجتماع طارىء فورا

المذيعة     عدنا

          ومن الجدير بالذكر ان السيدة الفاضلة زرزورة قد قامت بعزل 

         الشقة عن سكان العمارة فقامت باغلاق الحدود مع الجيران 

         بترباس كبير وقطعت اسلاك التليفونات الا رضية وحطمت محطة
        التليفونات المحمولةفوق السطوح وفجرت مواسيرالمياة المجارى     
        لتلويث العمارة واغلقت النوافذ فى وجة عيون التجسس الجيرانية 
        خاصة عيون ام شوقى وعيون ام حسن

     كما اخرجت كلبها المسعور أرنو الى مصطبة السلم ولم يعد باستطاعة 

      احد النزول او الصعود داخل العمارة

      كما قامت بعمل بقعة زيت كبيرة امام الشقة حتى اذاهرب الفلحوس 

      يقع زرع بصل

امرأة  (تدخل وتضع سبت كبير وتلقى ما بداخلة على الا رض وهو كمية 

         كمية كبيرة من الجزم والشباشب)

المذيع   وفى نبأعاجل اذاعتة قناةالبوابين منذ لحظات ان الزوجة المقاتلة

           قد تلقت عددا كبيرا من منصات اطلاق الشباشب من زوجة 

          الكونترجىوممرضين الاحذية تتضمن كمية كبيرة من 

         الصنادل البلا ستيكية المحرمة ادبيا وبعض السواطير المشرشرة

         وقد اعلنت شبكة ايف ايف ايخ ايخ ان القتال هدأللحظات فوجىء 
         بعدها العدو بغارة سطحية حيث اعتلت الزوجة السطوح وصعدت 
         القتال الى مرحلة خطيرة حيث استخدمت المواد ذات الرائحة 
         الكريهة المخزنة فى عشة الارانب ثم القت علية بالعشة نفسها

         مما حدا بمسؤل كبير بوكالة المخابرات العالمية بالقول انة يشك

            بان الزرزورة لديها اسلحة نووية ويجب التفتيش عليها

المذيع       وقد وافنا مندوبنا بهذا الفيلم  على الهواء مباشرة عبر الاقمار 

                 الصناعية

الفيلم التسجيلى ( يظهر الفلحوس وهو يجرى فى المنزل وماسك فى يدة 

                     جهاز ارسال ووجهة مهبب وقفطانة ممزق وعلى رأسة 

                    حلة الو منيوم مربوطة بدوبارة فى رأسةوحول وسطة 

                    سواطير وسكاكين)

كندوز الفلحوس    يا منجى الوحش من الجحش

                     انتباة    انتباة الفلحوس ينادى السلخانةحول

                    انتباة انتباة   من كندوز الفلحوس الى عبدة البواب

                    العدو يتقدم ويهاجم بشراسة

                    ألو   الو  

صوت  (يسمع اصوات انفجارات وصفير جهاز الارسال 
         واصوات تكسير صحون وكبايات)

الفلحوس    (  مرعوب)

               الو يا عبدة   الو يا سلخانة (  يبكى)

الزرزورة   البطاريات سقطت يا روح امك
                (تقذفة بالكراسى والمكاتس)

              ان ما وريتك يا تربية الزرايب والا صطبلات

الفلحوس    (يدافع عن نفسة ببخاخة مبيد حشرى

المذيعة      وفى نبأ عاجل ورد الينا الان ان عددا كبيرا من رجال برج 

              الجاموسة الصفراءقد اختبؤا بعيدا عن أعين زوجاتهن نتيجة 

              اصابتهم بحا لة من الرعب خوفا من ان تقوم زوجاتهن بعمل 
         عدوانى مماثل لعدوان السيدة زرزورة على زوجها كندوزالفلحوس 
المذيع         وفى لقاء عقدتة قناة الفاملية العربية مع المعلم شغتة شيخ 

                 الجزارين فقد ادلى سيادتة بالتصريح التالى

المعلم شغتة   من انهاردة حولع الاسعار وحاخلى الجزارين يدفوا عليها

                 ازاى الولية دية تعمل كدة فى ابن بار من ابناء السلخانة

                 وان باعلن من هناومن قلب السلخانة وباعلى صوتى 

                رقبتى ورقبة البهايم فداك يا فلحوس(يشير على رقبتة

                 وعلى زملائة من الجزارين)

صوت            (يسمع صوت نهيق الحمير ونعير الجاموس)

المذيع           وفى لقاء مع السيد عبدة البواب بعد عقدة لاجتماع عاجل
                    فى بدروم العمارة  عن نتائج هذا الاجتماع قال سيادتة

عبدة البواب    انا بمجرد ما دأيت اتهاد ملاك الأؤمارة لهضور اجتماع

                   الجمأية الأومومية فى البدروم أشان نهل الازمة بين 

                بين الجوزين سمعنا صوت الزرزورة بصوت ألىجوى اتهزت

                لة اساسات الاؤمارةوجالت انها بترفض جميع الهلول 
            السلمية  خصوصا انها لجيت فى دولاب جوزها شوية تصاوير 

           وهو    هايهلس مع نسوان المدبح وجالت ان ادد كبيرمن نسوان 

            الهى  مستنين الدجيجة دية ليجضو على جوازهم

           ومن هنا نوجة نداء  عاجل الىالست زرزورة بأسم رجال برج

           الجاموسة الصفراءوبأسم رجال برج الكوارع نطالب الست 
           المعتدية بالكف عن العدوان والعيش فى سلام فالمرأة للرجل

           والرجل للمرأة ولاهول ولاجوة ألا باللة   ابدة موهمد البواب

المذيعة  وقد قامت قوات الامن والجيش بأغلا ق  شارع النعجة دوللى

            وفرضت حصار حول نقابة البقر خشية حدوث انقلاب بهائمى

                 فى البلاد تستخدم فية جميع انواع النطحات اوالرفصات

                 كم فرضت    الحراسة الشديدة حول الجمعية النسائية 

                 ضل راجل   ولا ضل حيطة

المذيع   وفى نباعاجل اعلنتة شبكة الانترنت ان جمعية اعداء المرأة تعلن 

           عن اسفها العميق لتلك العمليات الارهابية النسائية ضد الرجال 

           سواء بالضرب اوالتعليب داخل الاكياس وقد وجهت الجمعية نداء

          الى اعضائها لحضور الأجتماع العاجل على قهوة المحروسة 

           بعد لحظات من الان 

           وقناة الفامليا الفضائية تناشد الزوجين المتحاربين بالعمل على 

          اقرار السلام بينهما بدلا من حتف الجزم وضياع المودة

           سيداتى وسادتى الىهنا تنتهى نشرتنا الاخباريةلهذا اليوم والى 
          اللقاء  على رأس الساعة

موسيقى             نشرة الاخبار

زبائن المقهى     (هيجان شديد يتحول الى مظاهرة يحمل رجل على

                      الأكتاف ويردد بعض الشعارات)

قائد المظاهرة     أفة رمل وأفة طين على رجالة قاعدين ساكتين

المتظاهريين      افة رمل وافة طين على رجالة قاعدين ساكتين

قائد المظاهرة     أحية عليكى يا سلخانةضيعتى هيبة الرجالة

المتظاهرين       أحية عليكى يا سلخانة ضيعتى هيبة الرجالة
                     (المتظاهرون يخرجون الى الشوارع)

                         ستار   

                     المشهد الثالث

                        الديكور

ترابيزة كبيرة فى منتصف المسرح عليها مفرش وعلى جانبى الترابيزة 

صفوف من الكراسى وقليل من الترابيزات حيث الا عضاء فى الجمعية يلتفون حول مؤرخ  وشاعر ومطرب الجمعية 
توجد يافطة معلقة فى منتصف المسرح مكتوب عليها 

جمعية أعداء المرأة

ويافطة اخرى مكتوب عليها الحياة بلا نساء هى الفردوس الارضى

يسمع صوت الراديو  على اغنية ليالى العمر معدودة   لشادية

                        الشخصيات

الزبائن
مقدم الندوة

حنفى القرطاس

أفيونة

زلطة

مجموعة الشعراء

الزرزورة
             عدد كبير من الاعضاء جالسين على المقهى فى حالة حزن

زبون1    الستات افتروا علينا قوى يا رجالة

كنكة       المكتوب على الجبين لازم تشوفة العين واللى يقول يا ليل لازم 

             يقول يا عين

زبون 2   (يعزف على الناى)

زبون3    (يغنى)  الاولة اة لراجل غلبان اتحكم من الستات

                      والتانية أة الست لما تحكم تقدر ولا تعفيش

                    والتالتة أة الحر مهما اتحكم للست مايوطيش

الزبائن             اللة

زبون 4            لكل شىء مفتاح ومفتاح الحرية الطلاق

زبون5            وان كنت مطلج خدنى معاك خدنى معاك

زبون 6         انا لا يمكن أتجوز ابدا وعلى رأى المثل يفوتك 

                   قطر الجواز احسن مايدهسك

زبون 7       عندك حق يولد الرجال جميعا احرارا الى ان يتزوج البعض
زبون8        أمال الجمعية حاتجتمع امتى؟

زبون9        زمانهم جايين فى السكةبس حالتهم وحشة قوى خايفين 

                 الزرزورة تدبحهم

زبون10      دة انا جاتنى معلومات من مصادر سرية ان الستات

                 بيدبحوا فينا بينذورونا عشان نبطل امارة عليهم ونخف من 

                اوامرنا عليهم ومحدش يقول لمراتة فى نص الليل 

                قومى يا ولية اعملى المحشى

زبون1       انا بحذركم الدبح بقى برة السلخانةخلى بالكم لحمكم مباح فى 

              اى وقت  لأى كلب او اى صندوق زبالة ونصيحة لوجة اللة
              تعالى نظفوا مطابخكم من السكاكين والسواطيروكل الادوات 

              والا   ضاع العمر يا ولدىفى شربة مية ساعتهاولا تنفع 
              مرجلة  ولا ينفع صوت تخين ولا تبريم شوارب

زبون2      طب واية الحل؟

زبون3        الحل انك تكون متسامح معاها

زبون 2       ازاى يعنى؟

زبون 1       يعنى لو خدت منك المرتب كلة اول ما تقبض وتعيشك 

                على الفول والبصارة ماتفتحش بقك

زبون2        بس كدة حرام حرام

زبون1    معلش استحمل بس خليك حريص شوية من الطبيخ ألا تحطلك 
              سم فى الاكل والاهم من كل دة داعبها لاطفها دلعها علشان  
                ماتغدرش  بيك  ودود معاها وحنين عليها واشترى لها هدايا
                بمناسبة   غير  مناسبة  عمرك دلوقتى مرهون برضا مراتك 

                عليك وقدأعذر من انذر

زبون11        الاساتذة وصلوا يا رجالة

                  (يدخل بعض الاشحاض)

الزبائن         (  تصفيق حاد)

مقدم الندوة     الحياة بلا نساء هى جنة الفردوس الارضى شعار جمعية 

                   أعداء المرأة

الزبائن         ( تصفيق وتهليل)

مقدم الندوة    ايها الشباب يسر جمعية اعداء المرأة ان تجتمع اليوم فى 

                   جلسة غير عاديةبمناسبة اعتداء السيدة زرزورة على 
                   زوجها السيد كندوز الفلحوس

الا عضاء        تصفيق حاد

مقدم الندوة       ايها الشباب ان جمعية اعداء المرأة تهدف الى
                    اولا مساعدة الشباب على تحمل حياة العزوبية وشغل 

                    أوقات الفراغ بأشياء نافعة للمجتمع بعيدا عن فكرة

                    الزواج

الزبائن           ( تصفيق)
مقدم الندوة      ثانيا القضاء على الجمعية النسائية ضل راجل ولا ضل 

                         حيطة  والتى تطالب بتطبيق قانون الرجل من حق 

                        الزوجة تغسلة وتنشرة وتكوية

الزبائن                تسقط الجمعيات النسائية

مقدم الندوة           ثالثا محاربة التحالفات النسائية التى تطالب بترويض

                        الرجل على أكل البرسيم وتطالب با حلال الرجال محل 

                        الحمير

الزبائن               لا برسيم بعداليوم

مقدم الندوة         رابعا حماية الشباب المسالمين من الشقراوات  

                       والحسناوات ومضايقات الارامل  ومطاردة المطلقات 

                      وكيد العوانس وتذكروا يا معشر شباب الحمعيةان 

                     الحرية  تاج فوق رؤوس العزاب لا يعرفة الا المتزوجون

                     الأخوة الاعضاء لا تنسوا دائما ان

                     الحياة بلا نساء هى جنة الفردوس الارضى

الزبائن           (يقفون ويرددون)  الحياة بلا نساء هى جنة الفردوس 

                    الفردوس الارضى

زبون 1          هى كلمة طول ماتدى ضهرك للمأذون كل شىء بعد كدة
                    حايهون      
زبون2           ويا بخت من نام عازب ولا بات متجوز

زبون 3          نحن رجال لا يرهبون الاكياس ولا السواطير

الزبائن          (يرددون)   

                   يا داخل بيت الزوجية حا تلاقى الخيبة قوية 

                   زوجة هبلة ولاموأخذة غبية وتعرك قدام مديرية

مقدم الندوة    والان ايها السادة الافاضل مع لقاء الرمم عفوا لقاء القمم

                  مع جبرتى الجمعية المؤرخ الكبير ومؤسس الجمعية 

                 والحاصل على الدكتوراة فى تاريخ المرأة الدموىمع الاستاذ    

                 حنفى القرطاس

الزبائن             نحن معك ياقرطاس

حنفى القرطاس     حقا ان الحياة بلا نساء هى الفردوس الارضى

                        واننى اعلن بكل فخر وحماس بأن بينى وبين النساء 

                        ضغائن وحزازات

                      وادعى بكل فخر وحماس بأننى اول دارس ومكتشف

                      حقيقى لتاريخ المرأة الدموى ضد الرجل عبر الازمان 

                     وفى  كل مكان

الزبائن             (تصفيق)

القرطاس        ان المعلومات التى سأحكيها  عن تاريخ المرأة الاسود

                   على مسؤليتى انا وحدىوانى اقدمها هدية للأعضاء

                   الشباب  فى الجمعية لعلهم يتنبهون جيدا الى  مايسمون 

                   انفسهن الطاف الخفاف الظراف وانا اسميهم الحميات 

                  والاوبئة  والميكروبات

شاب مخنس     مش كلهم يا استاذ

القرطاس         اية دة انت معانا ولا معاهم؟

المخنس          انا بين البنيين

القرطاس        اقعد     

                   ايها الشباب ان بسكوتكم عن المرأةتنشأون كل يوم قبرا 
                      لحرية الرجال وقصرا لحرية المرأة المستبدة الظالمة

الزبائن           لا سكوت  بعد اليوم لا سكوت ولا استسلام
                   عاشت العزوبية حرة مستقلة

القرطاس       ايها الاخوة لقد ادخلتنا المراةعصر الأكياس البلاستيكية

                   فذبحونا وفى الاكياس عبئونا وامام المجمعات حدفونا

                 أى ضعف قد اصاب الرجال ولكن هذا ليس بجديد على
                 المراة المعتدية ان المراة متصيدة للرجل منذ فجر التاريخ

                 امنا حواء غررت بابونا ادم وتسببت فى كارثة للبشرية

                اول راجل اتقتل فى الدنيا كان بسبب واحدة ست

               زليخة مرات العزيززوجة الوزير الاول لفرعون مصر هرب 

               منها   سيدنا يوسف لما لقاها راكبة راسها ومصممة على 
               الزنا معاة  وفضل انة يدخل السجن عشر سنيين 

              هند بنت عتبة فتحت بطن حمزة بن عبد المطلب و اكلت كبدة
              سقراط العظيم اللى كل طلبة الثانوية بتحترمة وتحترم فلسفتة

              كانت مراتة دايما تضربة وتطردة من البيت وتدلق على دماغة 
              مية وسخة

زبون3        لا فلسفة بعد اليوم

القرطاس     ضاع مستقبل الولد  

               ابراهام لنكولن رئيس امريكاحرر العبيد ومعرفش يحرر نفسة 

              من مراتة اللى ياما حدفتة بفنجان القهوة وهو مجتمع مع 

              حكومتة

            تولستوى فليسوف روسيا الكبيرلما جية يموت حلف بالطلاق 

          ان مراتة ماتدخلش علية علشان مايتعذبش لحد ما يموت

          اما تاريخ المراة فى العصر الحالى فانتم جميعا شهود على 
          جرائمها الدموية من منكم لم يقرأهذة الحوادث فى الجرائد شوفوا 

          خدوا انت اقرا وانت اقرا

 زبون 4     قتلت زوجها وابنها من أجل عشيقها

زبون5    امرأة تسكب صفيحة الكيروسين على زوجها وهو نائم
                         و تشعل فية   النيران حتى احترق

زبون6      امراة تضرب زوجها بالشلوت وتحدث فية اصابات جسيمة 

                ومعظم اجزاء جسمة

زبون7      امراة تلقى بزوجها من البلكونة قبل ان يكشف علاقتها 

                المفضوحة مع صديقها امام الجيران

القرطاس      مظلومين احنا الرجالة

                 ان كيدهن عظيم

الزبائن        ان كيدهن عظيم

زبون         (ياتى من الخارج ويجلس)   اية دة عيد البلا ليص

مقدم الندوة  والان ايها السادة مع مفاجاة الجمعية  امير شعراء الجمعية  
                وتلاميذة الاستاذ سيد أفيونة

  الزبائن     (  تصفيق)

أفيونة        ان تسألونى عن النساء  فأنى عليم بداوائهن طبيب

                ان النساء اذا عهدوا       فليس لهم وفاء

                وان وعدوا               فوعدهم   هباء

                ان ارضيتهم غضبوا  وان احسنت اليهم اسا ؤا

                فالصمت معهم حكمة   والسكوت عنهم سلامة

                    (يشير على زلطة وهو مربط بالشاش)

زلطة    اللهم مالا اعتراض

افيونة   اذا تزوجت منهن فلا تكن مكثارا   فلئن ندمت على خلعك مرة

                          فسوف تندم على الزواج مرارا
           واذا خلعتك فلا تكن مسمارا فاخلع بالتى هى احسن

                             والا ركبتك كما يركب الحمار

الزبائن   اللة واكبر  اللة واكبر  اللة واكبر فوق كيد المعتدى واللة 
               للمظلوم      خير مؤيدى

شاعر2     هى النساء كما عرفتها 

              غربالا اذا استودعتها سرا

              ولهيبا على المتحدثين

              كم لحم شوة بغير نار 

             وجسد مزقوة بغير منشار

            ان اسعدتك يوما اتعستك بقية الايام

شاعر 3   هى النساء كم عرفتها

          نباحة على بابها    تبكى وهى ظالمة

          تشهد وهى غائبة

          يدلى لسا نها بالزور

          ويسيل لعا بها بالشرور

افيونة   لا خير فى حسن الاجسام وطولها

          اذ لم يزينها عقل يصلح من شأنها

          وكم تمنيت موت زوجتى ولن زوجتى السوء باقية معمرة

          ليتها صارت الى القبر عاجلا وعذبها فية نكيرا ومنكر

         رميت عليها الطلاق ونجوت من غل الوثاق

       وغارت فلم يألم لها قلبى ونفسى ما كانت تشتهى الاتعجيل الفراق

الزبائن    ( يقفون ويرددون)

             ان الحياة بلا نساء هى الفردوس الارضى

افيونة     (يبكى )

            اقول وقد فاضت دموعى غزيرة  

            ارى الرجال تذبح وفى الاكياس تعبىء

            والصبر طيب فى المصائب كلها  
           لكنة عند ذبح الرجال يعدموا

           فأن كانت غير صالحة فأدعوا لها بالفناء

         وان كانت صالحة فلا تدعوا لها بالبقاء

         لابارك اللة فيهم

         ولا ازاح السوء عنهم فالفقر خير من صلاح حالهم

الزبائن     (تصفيق حاد)

الزرزورة  (فجاة تظهر فقد كانت جالسة وسطهم ومتخفية 

             فى ملابس الرجال والشرر يتصاعد من عينيها ولاتتكلم وتقف 

             وتقف فوق أحد الترابيزات وهى ماسكة ساطور

   الزبائن    (   جميع الاعضاء يفرون من امامها وتنقلب الترابيزات )
                 زلزال    زلزال

افيونة        لا يستطيع الهرب قدمة ثابتة لا تتحرك يحاول رفعها لكن لا
               فائدة يرتعش من شدة الخوف يسقط على وجهة مغشيا علية

الزرزورة   ثابتة لا تتحرك 

              (المكان يتحول الى سكون تام)

                                           ستار

                                     المشهد الرابع
                                          الديكور

ديكور داخلى لقصر مهجور ويافطة مكتوب عليها قاعة تعميد الشياطين

والارواح الخبيثة ويافطة اخرى مكتوب عليها مسرح الكوابيس المغلق
عدد من اليفط الصغيرة مرسوم عليها سحالى وعناكب وضفادع

كرسى كبير فى المنتصف يمثل العرش الشيطانى
كمية كبيرة من شراشيب اوراق السلوفان الملونةتتحرك بفعل مروحة

لوحات خشبية ملونة اشبة بلوحة من الشعب المرجانية
ينثر ملح الطعام الناعم بكثرة فوق العرش وتسلط اضاءة قوية

تتصاعد ابخرة الدخان الملونةويستخدم خليط من السبرتو وملح الطعام

يشعل فية النار داخل بوتقة لاعطاء غرابة للمنظر وتستحدم الفوانيس والمشاعل المضيئة والشموع الكبيرة 

تحرق كمية من البوتاس حتى يتكون ما يعرف باسم حية فرعون

(الملابس)

الشياطين  يرتدون سراويل طويلة منقطة تجر اذيالها ومعاطف كبيرة ويحملون سيوفا وبلط ودروع مستديرة وشعورهم طويلة واظا فرهم 

طويلة لونها نحاسى يسيرون على اطراف اصابعهم ولهم ذيول البعض
 يرتدى أقنعة ذات وجوة عابسة مرعبة ساخرة

يوجد عدد كبير من الجماجم فى كل مكان (تصنع الجماجم من القرع العسلى ويفرغ من الداخل تحفر فيها عينان وفم وفتحتان للأنف وتفرغ من الداخل ويوضع بداخلها شمعة وتوزع فى كل مكان فى الظلام يكون المشهد مرعبا

شباب الجن والجنيات اذرعتهم عارية مغموسة فى الوان مجنونة فتكون اشبة بلوحة لاهية

بعضهم شعورهم بيضاء والبعض الاخر شعورهم حمراء

الجن والجنيا ت يلبسون سراويل طويلة عارية وكاسية وممزقة ومزركشة تجر اذيالهافى الوان صارخة يجرون ويهرولون ويصرخون 

ويرقصون ويطاردون بعضهم البعض الجميع فى حالة اثارة وجنون وهلع ولذة ولهاث
وفجأة يتوقف كل شىءويسكن المشهدثم ينفجر صوتا صاخبامصحوبا بشهقة جماعية هائلة ويقف الجميع ثابتون ويسمع صوت نعيق الضفادع

ملك الشياطين       (يدخل ويجلس على الكرسىويرتدى ملابس قرمزية   

                        فضفاضة فى قبضتة عصا غليظةوغطاء رأس كبير
                       على صدرة وشاح مكتوب علية ملك الشياطين

 الحراس           (  بعضهم يرتدى قناع لا تظهر منة سوى العينين فقط
                       بعضهم يسيل دم مرسوم من ذاويتى الشفة الزرقاء

                 البعض وجوههم ممسوحة مشوهة حيث يوجد وجة بلا عين

                   او بلا فم او  تهشمت اسنانة

الزرزورة     (تقدم خصلة من شعرها للملك)
                 عربون محبة واخلاص يا مولانا واتمنى رضا رزالتكم

                 ونفسى ادخل عالم الشياطين

الملك       (يبصق فى وجة الزرزورة)  التفة الجهنمية

             انا لا اثق فى امراةلكن مش مهم نحطك تحت الاختبار

             فين عطر الراحيض البلدى 

جنية       عطر المراحيض البلدى لمولانا احلى من المستورد

الزرزورة  (  تنحنى للملك)ابليس هو الدنيا ونفسى والهوى

نائب الملك   مولاى حضرة الرزالة المعظم ملك الجن والعفاريت الزرق

               والحمرنقدم لجلالتكم اليوم امراة مسها الشيطان فجاءت الية

             راكعةجاءت راكعة الى قائد بلاد الجن وعنوانها الأبهى وعلمها 
            الخفاق جائت وسط هذة الافراح المتواصلة وهذة الأعياد 

            المتتابعة جائت لباكورة الشر العميمم ومستهل الخراب الشامل

            وذريعة الفساد الكامل جائت لتقدم ولائها وطاعتهاوخضوعها 

            للقوانين الأبليسية تحت علم دولة الأبالسة

           والان يا احباء الشيطان نستمع الى كلمة ملك المملكة الشيطانية

          الجنيات والجن  ( تصفيق وصريخ هائل)

الملك              (يضحك فى هستريا )

اتنين من الحن  (   مخصصين للملك يتسلى بهم بالضرب على قفاهم 

                      وبالشلاليت ويضربهم بعصا غليظة    ويبصق فى
                     وجوههم وهم فى ذل وخضوع)

الملك   احبائى الجنيات احبائى الجن يا حسالة المملكة الشيطانية فى

         ربوع الدنيا كلها يامستقبل دولة الابالسة لكم تحية منى انا ملككم

        العظيم  انا الذى غضب منى ولعننى رب الدنيا كلها احب الشر 

       واكرة الخير الغيظ ينعشنى والكرة يسعدنى سيخضع لى البنأدمين فى 

       كل زمان ومكان انا ملك دولة الجحيم ولا يقدر احد على عصيانى او

           تمردىكنت شيطانا فى بطن امى ابن مارد ونحن لا نقترب من 

          من هؤلاء الذين يقتربون من اللةهؤلاء اعدائنا نتربص بهم 

           ويتربصون بناولكن لاتنسوا ان الادميين حلفاء التراب نحن 

           نجرى منهم مجرى الدم وهم مصابين بامراض  مزمنة متوارثة 

          اخطرها التوراة والانجيل والقران تركها لهم ادادهم تنتقل عدواها 

          من جيل الى جيل ومن بلد الى بلد

        لقد أمرهم اللة بالحق اما انا فأمرتهم بالباطل فاستجابوا لى فلا يلمن

       الا انفسهم

     وانهاردة الزرزورة استجابت لنداء الشيطان اى ندائىوبالمناسبة دى    

     حنشرب الحمييم ونستقروا فى الجحيم عشانا من النار ودارنا الهوان 

    امانينا الهلاك وليس لنا فكاك تسود وجوهنا من شدة المعاصى
(فجأة يضحك فى هستريا )تعالى يا زرزورة  (يلبسها جاكت مكتوب علية 

    ( شيطانة)   
انا عزازيل الملك المعظم 

قلبى ميت والهوى امامى والشهوة قائدى والجهل سائقى والغفلة مركبى ها ها ها ها

الزرزورة    ( تستيقظ من حلمها على صوت طرقات الباب)

                           المشهد الخامس
تستيقظ الزرزورة من حلمها على صوت طرقات الباب
الزرزورة             تفتح الباب

                         مين محروس(تأحذة بالحضن)

                    وحشتنى وحشتنى قوى قوى ادخل يا محروس ولع سيجارة

محروس         لا مش عاوز

الزرزورة         أية دى مغمسة  فيها دبوس بحالة

محروس         ماشى انا كنت جاى اعرف اية اللى حصل بينك وبين المعلم كندوز واية اللى 

                    خلى العركة توصل بالشكل دة 

الزرزورة        بكرهة يا محروس ومش طايقاة ومش عايزة اعيش وياة

محروس        أخلعية يازرزور

الزرزورة      قولتلة  قالى اتنازلى عن كل حقوقك يعنى يرضيك يا حبيبى اطلع من المولد 

                  بلا حمص وبصراحة انا عينى ع الدكان اعمل اية فى نصيبى وحظى اللى زى

                  الزفت  اهلى ماتوا وان عمرى عشر سنيين ولما طردونى من الملجأ روحت

                   لخالتى بعد كام شهر طردنى جوزها لما ماعرفش ياخد غرضة منى وانا

                 عاوزة اعيش اكل واشرب وانام واحمى نفسى من كلاب الشوارع

                  بالك يا محروس انا طول عمرى عايشة ع الهامش ونفسى مكسورة وحيدة

                   محرومة م الحب والحنان

                   فتحت عنية ع الدنيا رضعت الذل وانفطمت ع المعاناة لقيت نفسى فى دنيا

                   فرشتها الشارع وغطاها الخوف

                   لكن من ساعة ماعرفتك الدنيا احلوت فى عنية وكرهت كل يوم قضيتة مع 

                    كندوز الزفت ونفسى اخلص منة بأى شكل

محروس           وانا حبيتك يازرزورة احنا اتخلقنا لبعضنا ومهما القدر يودينا شمال يودينا 

                        يمين فى النهاية بيجمعنا لبعض تانىومش ممكن يفرقنا

الزرزورة           وانا يامحروس  لهاليب حبك قايدة فى قلبى من سنيين وانا بتعذب ومش 

                     طايقة   نفسىكل ليلة بفكر فيك وانا نايمة جنبى واحد تانىمابيحبش الا نفسة 

محروس          اناحاسس بيكى يازرزورة بس بعد كدة مش حاقدر اجيلك تانى

الزرزورة         (كادت ان تفقد عقلها)  لا لا انا مش حاتحمل تبعد عنى ومش حافرط فيك تانى

                      ولا لحظة  انت الانسان اللى انا محتاجة لحبة وحنانة

محروس           (يضمها الى صدرة)

                      انتى عايشة معايا من زمان دايما اشوفك فى احلامى وصحيانى

الزرزورة         انت احلى حاجة فى حياتىدلوقتى

                     محروس لكن جوزك عقبة فى طريق حبنا وسعادتنا

الزرزورة         انت جوزى وكل دنيتى

محروس          وانتى عمرى وكل حياتى لكن   لكن 

الزرزورة         لكن اية يا محروس انت حبيبى وروحىحد يقدر يتخلى عن روحة

                    محروس انزل دلوقتى وتعالى الساعة واحدة يكون كندوز نزل اصلة

                     رايح الارياف حايجيب  بهايم تعالى وحنقضى ليلة مع بعض فى حياتك

                     ماحاتنساها

محروس         (يقترب من باب الخروج) سلام ياروحى جايلك الساعة واحدة

الزرزورة         تغلق الباب وتجلس وحيدة مضايقة ثم تسيير ذهابا وايابا

                    تفتح الراديوالموجود فى رف كنبة عربىعلى صوت المطربة فايزة احمد

                    وهى تغنى   ابكى وحدى واسهر والناس نايمين

                           ويفوت عمرى بين هم وشوق وحنيين

                   تغلق الراديو  تحدث نفسها)

                   يارب امتى اخلص من الكابوس اللى على قلبى دة؟  

                  تجلس فى احد الاركان  هدوء وسكون تام فجأة يطفئ النور ويتبقى منة بؤرة 

                  حمراء على وجة الزرزورة

الزرزورة    (  خائفة)مين طفى النور؟ مين طفى النور؟

                (تسمع ضحكات عالية جدا مع اضاءة رعدية)

                   انت مين؟

الشبح            انا شيطانك

الزرزورة        شيطانى مين انا ماعرفكش

الشبح           انا شيطانك طول عمرى عايش معاكى وجواكى كنتى بتكبرى وبكبر معاكى وجة

                     الوقت المناسب اللى ااقدر اساعدك فية واحقق كل احلامك

الزرزورة         انا ماعرفكش

الشبح            من اللى اللحظة دية حانبقى اصحاب

الزرزورة         لا   لا

الشبح            حتى لو خلصتك من كندوز؟حتى لو خليتك فى سعادة مع الانسان اللى اختارتية

                     وبتحبية

الزرزورة        تخلصنىمن كندوز يا ريت ياريت

الشبح             يبقى اتفقنا

الزرزورة        اتفقنا على اية؟

الشبح           على انك تشيلى الحجر اللى واقف بينك وبين حبيبك

الزرزورة       تقصد أأ

الشبح         أيوة اقصد تقتلية

الزرزورة     لو اقتلتة حاتكشف

الشيطان      لا لا لااقتلية وانا حاسهلك الطريق و محدش حا يكشفك ابدا وبعد كدة خدى حبيبك 

               وعيشى بعيدعن الناس كلها فى جنة الحب فى النعيم  ايوة لازم تقتلية هو دة الحل

الزرزورة      بس ازاى؟

الشبح       من دلوقتى مافيش حاجة حا تعصى عليكىابدا ابدا(ضحكات عالية يتردد صداها)

                يتلاشى الصوت وتعود الأضاءة لطبيعتها)

الزرزورة  ايوة من دلوقتى مافيش حاجة حا تعصى على لازم اخلص منة لكن اخلىمحروس

             يشترك معايا لا لا  دة ملاك مش ممكن يعمل العملة دية دى مشكلتى وانا اللى لازم 
             احلها

                   (تسمع طرق على الباب تفتح الباب وهى متجهمة )

كندوز           (يدخل ويجلس على كرسى بجوار ترابيزة للطعام وينظر اليها بقرف)

                  من انهاردة تجبيلى العشالحد عندى قومى فزى

الزرزورة      حاضر(تخرج الى المطبخ)

كندوز         (يهز راسة ويشعر بالفخر ويحدث نفسة)   اهو كدة  ياكندوز كان لازم

                 تعمل كدة من زمان 

  الزرزور    ( تعود مرة اخرى  )

            حقك على يا كندوز انا غلطانة  من انهاردة مش حازعلك ابدا
كندوز     ماهو انتى استحلتيها كل مرة تفرجىعلى الدنيا قولت اربيكى مفيش غير كدة

الزرزورة  خلاص اتربيت  انسى بقى اللى حصل وعلى رأى المثل العتاب صابون القلوب

كندوز      وهو اللى حصل يتنسى يازرزورة؟

الزرزورة  ماهو ياحبيبى انت اللى دايماتتمسك برأيك ومابتسمعش كلام حد

كندوز      احمدى ربنا ان مابسمعش كلام حد لوكنت بسمع نصايح حد ماكنتش اتجوزتك

الزرزورة  انا اتجوزتك علشان صعبت على 

كندوز      ودلوقتى بصعب على الناس كلها

الزرزورة   يووةانت حا ترجع تزعل تانىعلى بال ما أسخنلك الأكل حاجيبلك كباية شاى

               معتبرة(تذهب الى المطبخ

كندوز      (يحدث نفسة)انا فى حلم ولا فى علم

الزرزورة  (تعودومعاها صينية فيها كباية شاى)

كندوز       ياحبيبتى يازرزورة طب على النعمة انتى عندى احلى من الريش فى العجل

              (كندوز يداعبها ويريد تقبيلها)

الزرزورة  (فى دلع)اختشى يا معلم بعد العشا  ناخد راحتنا  يلا اشرب الشاى

كندوز       (يشرب الشاى بسرعة وهو جالس على الكرسى يتفرسهابشهوة ثم

               يتثائب وينام

الزرزورة   (جالسة على الكنبة شاردة تنظر الى الارض وفجأة تفيق من شرودها على

              صوت ارتطام جسد كندوز بالارض بسرعة خلعت غطاء رأسها ولفلفتة حول رقبتة 

            وبدأت تخنقةبكل قوةوعندما احست انة مات  سحبتة الى المطبخ وهنا يسمع صوت 

             الساطور وهو يهوى على جثة كندوز  تخرج من المطبخ وهى منهكة وتجلس على

             الكنبةويدها وملابسها ملوثين بالدماء

             تسمع صفير ريح من الشباك  تصرخ وهى تنظر الى يديها)

      مش معقول  انا قتلت جوزى  بايدية لا انا مقتلتوش فى حاجة تانية هى اللى خلتنى أأقتلة

      يارب  (تسمع صوت رعد شديد وترى بريقة)

      يارب ابعد نى عن الشيطان او ابعد الشيطان عنى   انا ازاى قتلتة ازاى؟

     (تلطم وجههابيده)  حرام  حرام حرام (تبكىوتركع على الارض)

     بصوت هادىء)حرام؟ حرام اية؟ ما مات خلاص أيوة مات وارتاح وانا كمان ارتحت

     دة كان بيقتلنى فى اليوم ميت مرة   لكن انا بقيت قاتلة وقتلت مين جوزى ايوة قتلتة

    وقطعتة حتت  لا انا ماقتلتوش انا قتلت شيطان دمر حياتى اكتر ماهى مدمرة 

    قلت شيطان ضيع كرامتى الغدار الخاين بتاع النسوان كان مفكرنى مش عارفة عنة حاجة

   لكن محروس حايرضى يتجوز واحدة قتلت جوزها؟

  (بعصبية)انا قتلت كندوز عشان خاطرة لا لا عشان خاطرنا احنا الاتنين عشان نعيش حياة       جديدة حياة حلوة

تغنى   ليالى الأنس فى فينا(ترقص متمايلة يمينا ويسارا  فجأةتسمع طرقات الباب

بسرعة تذهب وتغير ملابسها وتعود

                     حاضر حاضر

               (  تتجة الى الباب وتفتحوتجد محروس تتنهد )

              هو انت وحشتنىالكام ساعة دول

محروس    (يدخل وهو متردد)

الزرزورة   ادخل ماتخفش

محروس    انا خايف يرجع

الزرزورة   (تسحبة بدلع) تعالى  تعالى

محروس     بقولك انا خايف كندوز يرجع لأى سبب

الزرزورة   (تضحك بسخرية) مش حيرجع( تخلع الجاكت من عليةوهى تخلع الروب

                تقبلة تعبس فى صدرةوتتحدث بميوعةيفهم منها الرجل مقصود الرأة)

             ماتخفش سافر ومش راجع تانى  انا بحبك بعبدك محدش حيقف فى طريق حبنا ابدا

محروس   عارف بس لو رجع على سهوة حانعمل اية؟

الزرزورة   (فى عصبية شديدة)يووة زهقتنىماقولتلك مش راجع ابدا

محروس     ازاى بس؟

الزرزورة   (الشر يتطاير من عنيها)عشان انا قتلتة

محروس        بطلى هزار يازرزورة

الزرزورة       انا مابهذرش

محروس       انتى بتقولى اية؟ انتى باين عليكى بتخرفى

الزرزورة      لومش مصدقنى ادخل المطبخ وانت تشوف بعينك

                (محروس يتجةبسرعة الى المطبخ ويصرخ بصوت عالى)

                انتى مجنونة  مجنونة  فاجرة  انا حابلغ البوليس عنك يامجرمة(يتجة نحو الباب)

الزرزورة    بوليس بوليس ومن مين منك انت لا لا ان عملت كدة علشانك

محروس (_يدفعها على الارض)  غورى من سكتى(ويخرج)

                                                  ستار

                                    المشهد السادس

                                 قاعة محكمة الجنايات

منصة كبيرة عليها ثلاثة كراسى للقضاة وعلى يمينهم كرسى ممثل النائب العام
(وكيل النيابة)   وعلىيسارهم كرسى لامين السر (كاتب الجلسة)

وعلى الحائط خلف القضاة مرسوم ميزان كبير ومكتوب بين كفتية

(ياأيها الذين أمنوا اذا حكمتم بين الناس أن تحكموا بالعدل)

                                                            صدق اللة العظيم
                 الشخصيات

الشاويش 
الحاجب

الزرزورة 

القاضى

وكيل النيابة

المحامى

العساكر

      الشاويش   أقعدى يام لسان مسحوب

     الزرزورة    ماتقولش  لسانى مسحوب يا شاويش

    الشاويش     طب اسكتى يا جتالة الجتلة ما سمعتيش صوت ضميرك

                     وهو بيوبخك؟

   الزرزورة     لا واللة يا شاويش اصل سمعى تقيل شوية

   الشاويش     (يكلم نفسة)هما حايسبونى كتير مع المخبولة دى
                    هما الاساتيذ اتاخروا كدة لية؟

  الزرزورة     الأسا       اية يا شاويش؟

  الشاويش                الأسا تيذ

الزرزورة      أة اصل هما الأسا  وانت التانية  هاهاهاى

الحاجب        (يدخل الى القاعة)    محكمة

          يدخل وراءةالمستشارين الثلاثة ووكيل النيابةوكاتب الجلسة
         متأبط ملف القضية

الشاويش ( يزغد الزرزورة فى كتفها)قومى يا متهمة هيئة المحكمة 

             وصلت

القاضى   فتحت الجلسة

الحاجب  عدلات ابراهيم محمد الشهيرة بالزرزورة

القاضى  نودى على المتهمةووجهنا لها السؤال الاتى

         عدلات الزرزورة انتى متهمة بالقتل العمد مع سبق الاصرار
         والترصد لزوجك كندوز الفلحوس مذنبة ام غير مذنبة؟

الزرزورة     غير مذنبة

وكيا النيابة   سعادة الريس يبدوا ان المتهمةستحرص على اضاعة 

                 وقت المحكمة فى جريمة توافرت كل اركانها

الزرزورة     بس يا سفية الجلسة انا بتكلم مع امير امراء الكلام

القاضى        حاتتحاسبى على كل كلمةخارجة تصدر منك

                النيابة تتفضل

وكيل النيابة   السيد الرئيس  حضرات السادة المستشارين

                 ان النيابة ممثلة فى شخصى تود ان تقول كلمتها قبل ان

               يصدر مجلسكم الوقر حكمة على هذة المتهمة القابعة فى 

         قفص  الأتهام والت سولت لها نفسها الشريرة ان تقتل روحا بيئة 
             والتى  حرم اللة قتلها الا بالحق 

         السيد الرئيس ان هذة الذئبة الجائعة قد تحجر قلبها واستهواها

        الشيطان فقتلت زوجها كندوز الفلحوس ومثلت بجثتة اشد تمثيلا

        ان هذة السلعوة قد تفتئت قريحتها القذرة عن اسلوب بشع

       للتخلص من جثة الضحية بعدان وضعت لة الأتيفان المخدرفى كوب 

       الشاى وتربصت بة تربص النمرة بالارنب حتى غاص فى نوم 

     عميق ثم انقضت علية تلك النمرة المتوحشة وكتمت انفاسة بالوسادة

الزرزورة      اة  الوسادة الخالية  هههه

النيابة          حتى ازهقت روحة ثم بدأت فى التخلص من جثتة قبل ان 
                  يقوم  عشيقها باحضار الشرطة فقطعتة اربا اربا

الزرزورة   اربا اربا اية ياسفية الجلسة ماكنت بتكلم كويس ياسفية
             الجلسة  دة انا قطعت كندوز فشر اجدعها شاورمجىوفى اية
               عشر دقايق 

النيابة   ارجوا من هيئة المحكمة اثبات اعترافات المتهمةالبغيضةالتى 
         القت بجثة زوجها فى صناديق القمامة والخرابات لتنهش الكلاب 

                 لحمة

الزرزورة     كمل راسة اللى فوق وراسة اللى تحت امام المجمعات

النيابة      اى حقد دفين هذا؟ اى غل تكتظمة هذة المرأةلقد اصبحت 

          المراة من عبدت الشيطان لقد مثلت  المجرمة بخلق اللة اشد 

      تمثيلا  وتحقيرا للنفس البشرية لذا فأن النيابة تطالب باعدام المتهمة

       حيث تنطبق على جريمتها المادة 230 من قانون العقوبات 

       والتى تنص على ان كل من قتل نفسا عمدا مع سبق الاصرار 
      والترصد يعاقب بالأعدام

      فمن حيث تسلسل القضية يا حضرات المستشارين

الزرزورة  انت لسة حاتسلسل يا ابو لسان طويل ماكانوش كلمتين                
النيابة         حفظتهم من سلاح التلميذ اية يا ست انتى دة المشرع هو
                 هو اللى بيقول   
الزرزورة  مشرع مين يا خويا ربنا ياخدك انت والمشرع فى ساعة واحدة

الحاجب    اتكل على اللة يا استاذ وماتتنازلش عن الاعدام 

النيابة     اة طبعا مش حاتنازل ابدا عنة مهما يكون 

الحاجب  انا حبيتك  يوم ما لقيتك(يقلد اغنية المطربة سميرة سعيد)

النيابة    اية يامجنون انت فى محكمة جنايات وبعدين انت مالك اطلبلها 

           اعدام ولا ماطلبش

الحاجب   خلاص يا بية اطلب لها شاى

النيابة    السيد الرئيس ان هذة المجرمة حريصة منذ اللحظة الاولى 

           على اضاعة وقت المحكمة الثمين

الزرزورة   وقت سمين طب لايمونى علية دة انا هفتانة ونفسى فى 

              السمين

النيابة       بطلى تهريج  يا مجرمةانتى

الزرزورة   مجرمة شيلاة يامجرمة احمدوا ربنا ان فى مجرمين وقتالين 

                قتلة انا وبلا افتخار لولا اللى زى كنتم زمانكم نايمين فى 

               بيوتكم مش لاقين شغل ولا حتى فى القوى العامية ادعوا للى
               فاتحين بيوتكم

النيابة      روحى يا شيخة ربنا ياخدك جتك نيلة وانتى شبة النعجة دوللى

الزرزورة  انا شبة النعجة دوللى يا منسوخ يابن المنسوخة

             ان ما وريتك يا كوز بسطرمة نى

             كباية دم محوج يا شاويش
القاضى   ( يخبط على الترابيزة)الدفاع يتفضل

المحامى    قد يبدوا موقف الدفاع ضعيفا عن امراة قتلت زوجها

             وتخلصت من جثتة بطريقة شيطانيةومن غير المعقول ان 

             ادافع عن المتهمة طالبا لها البراءة

الزرزورة  اللة اما بسلامتك جاى تعمل اية؟

القاضى     لو اتكلمتى تانى حا خرجك برة الجلسة

المحامى   ولكن تعالوا نتسائل كيف وصلت هذة المرأةالى هذة الحالة 

             البشعة والتعطش الشديد لسفك الدماءهل ولدت هكذا
الزرزورة  أة انا اتولدت هكذا انا السلعوة

المحامى    بالتاكيد لا فالأنسان يولد بفطرة نظيفة وهبها اللة لة

              سبحانة وتعالىولكن القطة اذا هاجمها مجموعة من الأطفال 

             الأشقياء وضيقوا الخناق عليها تهاجمهم بمخالبها فتنول منهم 

             او ينالوا منهاوهذا بالظبط ما حدث لهذة المرأة

الزرزورة  هىء هىء  انا قطة نيو  نيو(بصوت عالى تفزع الشاويش)

              نيو  (وتحاول خربشتة مثل القطة)

الشاويش   (يرتعد من الخوف)

القاضى     ( يخبط على الترابيزة)

الزرزورة   والنبى يا شاويش افتح الباب الا بتاع اللبن بيخبط

القاضى      لبن اية وزبادى اية يا ست انتى؟

الزرزورة   يقطعنى يمكن بتاع النور   طيب ماتبطل خبط كل شوية
القاضى      كمل يا استاذ

المحامى     لقد اصبحت المتهمة متنمرة متوحشة كما قالت النيابة
الزرزورة   (تشير لوكيل النيابة باشا رة تدل على التهديد)

المحامى        ان هذة المراة ليست وحدها المسئولة عما فعلتة بل  

                 بل المجتمع باسرة 
                الحكومات والمدارس والجامعات والبيئة والأسرة كلهم جميعا 

                مسئولين عن ماوصلت الية هذة المرأة

               وها نحن نشهد على رجال الطب ورجال القانون وجهابزة علم 

              الأجتماع وعلماء النفس كل هؤلاء يشجبون الحوادث الشنيعة 

              على صفحات الجرائد وقنوات التلفزيونولا يفعلون شيئالكل 

               هذة العقود

             والضغوط النفسية والاقتصادية والتى يدفع المجتمع بسببها 

             ثمنا باهظا  فأذا كانت هذة المرأةقاتلة فنحن شركاء معها

الزرزورة   (تشير على وكيل النيابة) الراجل دة شريكى واللة العظيم

                شريكى

النيابة         انا   انا شريكك

الزرزورة    اة شريكى حاتنكر ؟ تقدر تقول لهيئة المحكمة كنت فين يوم 

                الجريمة الساعة اربعة الصبح

النيابة        انا كنت بصلى الفجر

الزرزورة    وهكذا سقطت لويز  

               الفجر يوم الجريمةكان الساعة خمسة

النيابة         واية بقى اللى مخليكى متأكدة ان الفجر كان الساعة خمسة

الزرزورة   اصل انا قبل موزع جثة كندوز صليت علية الفجر حاضر

  النيابة      لمى لسانك يا ست انتى وخلينا نكمل شغلنا

القاضى      دى مابقتش جلسة كمل يا استاذ 

المحامى    ان هذة المراة نشأت يتيمة الاب والام فأفرزها لنا المجتمع 

                  انسان خلت من قلبة الرحمة والعطف وامتلأقلبة بالقسوة 

                والحقد ثم يحاول المجرم الذى صنعناة بايدينا الفتك بهذا 
              المجتمع لينفس عن العقد الكا منةبداخلةفى الماضى والحاضر 

              ان هذة المراة نالت مانالت من عذاب فى مجتمع مرضت فية 

              الصحة وتعفنت فية الاخلاق

النيابة      النيابة تعترض على استفاضة الدفاع وخروجة عن صلب 

             الموضوع 

المحامى  الدفاع يتحدث فى لب الموضوع واطلب من رئيس الجلسة الا

             تقاطعنى النيابة

القاضى   كمل يا استاذ

            لقد تصورت المسكينة ان بزواجها من كندوز الفلحوس

         ان العذاب قد ولى بغير رجعةفعقدت الأمال الكبيرة على هذا الزواج

        ولكن كندوز عذبها وهدم حلمها  وخيب امالها وحرمها فى بيتها من 
         نعمة الامن والأستقرارببخلة الشديد وخيانته لها

        اى زوجة طبيعية تحتمل هذا الرجل فما بالكم من زوجة نزعة الشر
         كامنة فى اعماقها    
      السيد الرئيس ان المتهمة ليست مجنونة ولا مريضة عقليا بل مصابة 

      بمجرد حالة نفسية تنتابها من خلالها نوبات هستيرية

النيابة     الاستاذ درس طب نفسى؟

المحامى   النيابة تستعجل الدفاع ولتسأل ما تسأل بعد ان انتهى من 

             مرافعتى

  القاضى  كمل

 المحامى   فهذة الحالة يا سيادة الرئيس لها اثرها فىتخفيف مسئوليتها 

             الجنائيةلذا  فاننا لا نستطيع الاقدام على اعدام المتهمة كما
             تطالب النيابة الا بعد ان يقول الطب الشرعى كلمتة

        وبناء علية فأن الدفاع يحدد طلبة بعرض المتهمة على الطبالشرعى 

       للوقوف على مدى مسؤليتها الجنائيةواشكر لهيئة المحكمة لحسن 

       الاستماع

الزرزورة   (تبكى وتبدوا عليها علامات الحزن)

القاضى      اية يازرزورة عايزة تقولى حاجة؟

                قولى اللى انتى عايزاة

الزرزورة  يا سعادة القاضى انا من يوم ما اتولدت وفتحت عنية على
             الدنيا   رضعت الذل وانفطمت على المعاناةوشوفت فى امى 

            الامومة المنحرفة وف ابويا الابوة المزيفة كنت كل يوم باشوف 

            مسرحيات دمويةلما كبرت طلعتها على كندوز 

            امى وابويا ماتوا فى حادثة وانا عندى عشر سنيين

           اشتغلت خدامة وفى يوم الست بعتتنى اشترى حاجات من السوق 

           الفلوس وقعت منى لما رجعت حمت سيخ وكويتنى بالنار على 

         درعاتى وعلىضهر ايدية وفوق صوابعى مادرتش بنفسى واتعلقت 

        فى شعر راسها لحد ماخلتها قرعةوخليت وشها شوارع مليانة
       مطبات ساعتها كانت خلاص حاتموتنىالناس خدونى منها ودخلونى 

       الملجأ وفى الملجأ أتعلمت فية كل حاجة وحشة وبقيت متوحشة زى 

        النيابة مابتقول وما عنديش رحمة لان محدش رحمنى 

       دة انا لما كنت الاقى قطةاوكلب ا مسكة احط راسة بين مفاصل الباب

       واضغط علية بكل قوتى لحد ما تطلع روحةدنا مرة مسكت وزة

       اقطعتها بايدية دول لميت على الناس وفضحتنى بقت الوزة 

                   تكاكى وتقول يا وراكى

                   الوزة تكاكى وتقول ياوراكى

                  الوزة تكاكى تكاكى وتقول يا وراكى وراكى

الشاويش      ( يندمج معها ويرقص)

النيابة          واحنا مالنا بقى بالحوارات دى كلها

الزرزورة      (تعيب علية) واحنا مالنا بقى بالحوارات دى كلها

القاضى         ها يا زرزورة بعدالوزة  ماكاكيت اية اللى حصل 

الزرزورة      اللة انت مفكرنى ماما نجوى ولا اية

            بعد الوزة ماكاكيت ماتت وصاحبة الوزة اتعركت معايا والمشرفة

           طردتنى من الملجأوانا ماشية لمحت كشك خشب فى مكان هادى

           اتكورت وقعدت جنبة صاحب الكشك جية وماسكنىوبعدين ضحك  
          وقرب منى واخدنى بيتة وقدم لى الاكل لحد ماماليت بطنى بعدها

          قرب منى وافترسنى افترسنى يل سعادة القاضى

         (بدأت تهذى) كباية دم محوج يا شاويش

الشاويش       دم محوج؟اية الولية المناخوليا دى؟

الزرزورة      اللى واخد على طعم الدم  ما يسلهوش

الشاويش       مسعورة   مسعورة

الزرزورة      المهم يا سعادة القاضى رجعت للشارع وجسمى   
                  ادور واحلويت

                  واتعرفت على كندوز واتجوزتة  وحصل اللى حصل

                  كباية دم محوج يا شاويش

الشاويش      اهدى يا ولية

الزرزورة      (تصرخ) كباية دم محوج 

                  (   تنقض على مقعدة الشاويش وتعضة)

الشاويش       (يصرخ وهو يمسك مقعدتةويلف ويدور داخل القفص)
                   السلعوة قرمتنى السلعوة عضتنى

                 (هيئة المحكمة فى حالة ذهول)
الزرزورة     انا السلعوة     انا السلعوة

                 (تخرج من القفص وتجرى ورا وكيل النيابة)

                 السلعوة حا تاكل  النعجة دوللى

وكيل النيابة    يترك المنصة وتطاردة الزرزورة

العساكر        يقبضون على الزرزورة

القاضى        تحول المتهمة الى مستشفى الامراض العقلية لموافتنا  
                بنتيجة الكشف الطبى عليها  رفعت الجلسة

                          ستارالنهاية

                       مع تحيات
                   احمد امين المحامى

                      العنوان الألكترونى

        com ahmed_moustafa777@yahoo.
